Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Couso Chamarro jaunak aurkeztutako galdera, jakiteko ea Nafarroako Gobernuak zer urrats egin dituen zerbitzuguneei eta gasolindegiei buruzko araudia betetzen dela egiaztatzeko ikuskapen-ekintzak egiteari buruzko erabakia betetzeko.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Carlos Couso Chamarro jaunak, Legebiltzarreko Erregelamenduan xedatuaren babesean, honako galdera hau aurkezten du, Garapen Ekonomikorako kontseilariak hurrengo Osoko Bilkuran ahoz erantzun dezan.

Legebiltzar honek, 2016ko irailaren 29an hartutako erabakiaren bidez, Nafarroako Gobernua premiatzen zuen “ikuskapen-ekintzak bultza ditzan, Foru Komunitateko zerbitzuguneei eta gasolindegiei buruzko araudia betetzen dela egiaztatzeko, berariaz begiratuz 182/1997 Foru Dekretuko 7. artikuluan xedatutakoa betetzen dela”.

Zer jarduketa egin ditu Nafarroako Gobernuak edo zure departamentuak erabaki hori betetze aldera? Zehazki: nahitaezkoa denez instalazioaren ardura duen pertsona bat egotea gasolindegia zerbitzuan dagoen bitartean, ikuskapenik egin edo zehapenik jarri al zaie betebehar hori betetzen ez duten gasolindegiei?

Iruñean, 2017ko maiatzaren 10ean

Foru parlamentaria: Carlos Couso Chamarro

